
	1. ՀՀ կադաստրի կոմիտե
	14.02.2022թ.

	
	N ՍԹ/1252-2022

	[bookmark: _GoBack]1. Նախագծում նշված Երևան քաղաքի Արաբկիր վարչական շրջանի Վահրամ Փափազյան փողոցի 14 շենքի՝ 3.1 քմ մակերեսով պոմպակայանը գրանցվել է առանց հասցեի, հետևաբար անշարժ գույքի իրավունքի նոր պետական գրանցում կատարելու համար հարկավոր է ներկայացնել հասցե տրամադրելու որոշում։
	Ընդունվել է:
 Երևան քաղաքի Արաբկիր վարչական շրջանի Վահրամ Փափազյան փողոցի 14 շենքի՝ 3.1 քմ մակերեսով պոմպակայանին Երևանի քաղաքապետի 2022 թվականի փետրվարի 23-ի N 638-Ա որոշմամբ տրամադրվել է 38 ոչ բնակելի տարածք հասցեն, կատարվել է անշարժ գույքի իրավունքի նոր պետական գրանցում։

	2. Նախագծի N 1 հավելվածի աղյուսակի 16-րդ և N 2 հավելվածի աղյուսակի 15-րդ կետերում «կադաստրային արժեք» բառերը փոխարինել «շուկայական արժեքին մոտարկված կադաստրային արժեք» բառերով։ 
	Ընդունվել է:
Նախագծի N 1 և N 2 հավելվածներում կատարվել են համապատասխան փոփոխություններ։ 


	2.Պետական գույքի կառավարման կոմիտե
	10.02.2022թ.

	
	N 01/11.11/871-2022

	1. հիմք ընդունելով Նախագծի 3-րդ կետի 2-րդ ենթակետը՝ առաջարկում ենք Նախագծի նախաբանում հղում կատարել նաև այն օրենսդրական և/կամ ենթաօրենսդրական նորմատիվ իրավական ակտերով սահմանված նորմերին, որոնց հիմքով Նախագծի 1-ին կետում նշված գույքերը Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի կողմից հանձնվում են վարձակալության։
	Չի ընդունվել, քանի որ
Նախագծի 1-ին կետում նշված գույքերը Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի կողմից հանձնվում են վարձակալության «Վեոլիա Ջուր» փակ բաժնետիրական ընկերությանը համաձայն 2016 թվականի նոյեմբերի 21-ին Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի ու «Վեոլիա Ջուր» փակ բաժնետիրական ընկերության միջև կնքված «Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կողմից օգտագործվող ու պահպանվող ջրային համակարգերի և այլ գույքի վարձակալության պայմանագրի, որն արդեն իսկ ներառված է Նախագծի 3-րդ կետի 2-րդ ենթակետում

	3.ՀՀ ֆինանսների նախարարություն
	17.02.2022թ.

	
	N01/8-1/2726-2022

	«Որպես նվիրատվություն գույք ընդունելու, Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացնելու և «Վեոլիա Ջուր» փակ բաժնետիրական ընկերությանը վարձակալության հանձնելու մասին» որոշման նախագծի վերաբերյալ հայտնում ենք, որ դիտողություններ և առաջարկություններ չունենք:
	Ընդունվել է ի գիտություն։




